
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহের সৈন্যে ঝড় বৃষ্টি।
৩


কভু ঠেকি নাই॥ বৎসর পনর ষোল বয়স আমার। ক্রমে ক্রমে বদলিনু এগার ভাতার॥ হেদে গোলামের বেটা বিদেশে আনিয়া। অনেকে অনাথ কৈল মোরে ডুবাইয়া॥ ডুবে মরে মৃদঙ্গী মদঙ্গ বুকে করি। কালোয়াত ভাসিল বীণার লাউ ধরি॥ বাপ২ মরি মরি হায় হায় হায়। উভরায় কাঁদে লোকে প্রাণ যায় যায়॥ কাঙ্গাল হইনু সবে বাঙ্গালায় এসে। শির বেচে টাকা করি সেহ্ যায় ভেসে॥ এই রূপে লস্করে দুষ্কর হৈল বৃষ্টি। মানসিংহ বলে বিধি মাজাইল সৃষ্টি॥ গাড়ি করি এনেছিল নৌকা বহুতর। প্রধান সকলে বাঁচে তাহে করি ভর॥ নৌকা চড়ি বাঁচিলেন মানসিংহ রায়। মজুন্দার শুনিয়া আইলা চড়ি নায়॥ অন্নপূর্ণা ভগবতী তাহার সহায়। ভাণ্ডারের দ্রব্য তার ব্যয়ে না ফুরায়॥ নায়ে ভরি লয়ে নানাজাতি দ্রব্যজাত। রাজা মানসিংহে গিয়া করিলা সাক্ষাত॥ দেখি মানসিংহ রায় তুষ্ট হৈলা বড়। বাঙ্গালায় মানিলাম তুমি বন্ধু দড়॥ কে কোথা বাহির হয় এমন দুর্যোগে। বাঁচাইলা সকলেরে নানামত ভোগে॥ বাঁচাইয়া বিধি যদি দিল্লী লয়ে যায়। অবশ্য আসিব কিছু তোমার সে বায়॥ এই রূপে মজন্দার সপ্তাহ যাবত। যোগাইলা যত দ্রব্য কি কব তাবত॥ মানসিংহ জিজ্ঞাসিলা কহ মজুন্দার। কি কর্ম্ম করিলে পাব এ বিপদে পার॥ দৈববল কিছু বুঝি আছয়ে তোমার। এত দ্রব্য যোগাইতে শক্তি আছে কার॥ মানসিংহে বিশেষ কহেন মজু- ন্দার। অন্নপূর্ণা বিনা আমি নাহি জানি আর॥ মানসিংহ বলে তার পূজার কি ক্রম। কহিলেন মজন্দার যে কিছু নিয়ম॥ অন্নপূর্ণা পূজা কৈলা মানসিংহ রায়। দূর হৈল ঝড় বৃষ্টি দেবীর

